
ΑΚΟΛΟΥΘΙΑ

(Γεράσιμος μοναχός Μικραγιαννανίτης.)

ΜΙΚΡΟΣ ΕΣΠΕΡΙΝΟΣ

Ιστώμεν στίχους δ , και ψάλλομεν τα εξής Προσόμοια. 
Ήχος β . Ότε εκ του ξύλου.

Δεύτε, ο χορός των μοναστών, τους εν τη Μονή τη αγία, του Παντοκράτορος, βίου καθαρότητι, και αρετών τω φωτί, ιερώς διαλάμψαντας, Οσίους Πατέρας, διαφόροις έτεσιν, ενθέω έρωτι, χαίρετε, αυτοίς εκβοώντες, οι θεοειδείς Ιεράρχαι, και Οσίων σύστημα τρισάριθμον.

Χαίροις, η τριας Ιεραρχών, της Υπερουσίου Τριάδος, θείοι θεράποντες, Κάλλιστε μακάριε, του Βυζαντίου ποιμήν, και Γρηγόριε πάνσοφε, Θεωνά θεόφρον, πρόεδροι περίδοξοι, Θεσσαλονίκης ομού, σκεύη, αρετών γαρ οφθέντες, της Ορθοδοξίας φωστήρες, και σοφοί διδάσκαλοι γεγόνατε.

Πόνοις, αρετών ασκητικών, πάσης ολικής προσπαθείας, τον νουν καθάραντες, θείας εκληρώθητε, χάριτος Όσιοι, Μυροβλύτα Θεόφιλε, Γεράσιμε Πάτερ, και θείε Νικόδημε, σοφέ διδάσκαλε, όθεν, την Μονήν ημών ταύτην,
 τοις υμών ενθέοις αγώσι, κόσμω λαμπροτέραν ανεδείξατε.

Λύχνοι, εναρέτου αγωγής, τη του Παντοκράτορος θεία, Μονή εδείχθητε, Όσιοι εξάριθμοι, ενθέοις σκάμμασι, διαφόροις εν έτεσι, εκλάμψαντες ώδε, και Χριστόν δοξάσαντες, ως ουρανόφρονες, όθεν, υμάς άμα τιμώμεν, εν μια 
ημέρα συμφώνως, ως ημών μεσίτας προς τον Κύριον.

Δόξα. Ήχος α .
Την εξάριθμον χορείαν των Οσίων, τους ποικίλαις αρεταίς διαπρέψαντας, εν αμέμπτω πολιτεία, ύμνοις και ωδαίς ευφημήσωμεν, προς αυτούς βοώντες· οι της Παντοκράτορος Μονής, ολόφωτοι στύλοι, και του αγιωνύμου Όρους κλεΐσματα, θεοφόροι Πατέρες, αγγελικαίς συνόντες τάξεσι, και θέσει θεούμενοι, μη παύσητε πρεσβεύοντες, υπέρ των ψυχών ημών.

Και νυν. Θεοτοκίον.

Αμαρτωλών τας δεήσεις προσδεχομένη, και θλιβομένων στεναγμόν μη παρορώσα, πρέσβευε τω εξ αγνών λαγόνων σου, σωθήναι ημάς, Παναγία Παρθένε.

Απόστιχα. Ήχος β . Οίκος του Εφραθά.

Όμιλος ιερός, Πατέρων θεοφόρων, υμνείσθω επαξίως, ως θείαι δαδουχίαι, Μονής του Παντοκράτορος.

Στ.: Καυχήσονται Όσιοι εν δόξη, και αγαλλιάσονται επί των κοιτών αυτών.

Ήρθητε προς το φως, της θείας απαθείας, εξάριθμοι Πατέρες, δι’ εναρέτων πόνων, και τω Θεώ ηνώθητε.

Στ.: Θαυμαστός ο Θεός, εν τοις Αγίοις Αυτού.

Χάριν παρά Θεού, αιτείσθε θεοφόροι, ταύτη τη θεία Μάνδρα, εν η και τους αγώνας, υμών πάλαι ηνύσατε.

Δόξα. Τριαδικόν.

Πάτερ συν τω Υιώ, και Πνεύματι τω θείω, υπέρθεε Θεότης, λιταίς των Σων Οσίων, οικτείρησον τους δούλους Σου.

Και νυν. Θεοτοκίον.

Γέρας την Σην σεπτήν, Εικόνα Θεοτόκε, κατέχουσα Παρθένε, αύτη η θεία Μάνδρα, Γερόντισσα αγάλλεται.

Νυν απολύεις. Τρισάγιον.

Απολυτίκιον. Ήχος α . Της ερήμου πολίτης.

Τον εξάριθμον δήμον των Αγίων τιμήσωμεν, τους φωστήρας τους θείους της Μονής Παντοκράτορος, τριάδα ιερών Ιεραρχών, και τρίστιχον χορείαν Ασκητών, θείαν χάριν γαρ αιτούνται πάσιν ημίν, τοις ευλαβώς κραυγάζουσι· δόξα τω ενισχύσαντι υμάς, δόξα τω στεφανώσαντι, δόξα τω χορηγούντι 
δι’ υμών ημίν πταισμάτων άφεσιν.

Δόξα. Ήχος δ . Ταχύ προκατάλαβε.

Γρηγόριον μέλψωμεν και Θεωνάν τους κλεινούς, ομού και τον Κάλλιστον, ως Ιεράρχας Χριστού, και θείους θεράποντας, άμα συν Θεοφίλω, τω σεπτώ Μυροβλύτη, Γεράσιμον συν τω θείω, και σοφώ Νικοδήμω, 
Χριστόν γαρ ικετεύουσιν, υπέρ των ψυχών ημών.

Και νυν. Θεοτοκίον.

Το απ' αιώνος απόκρυφον, και Αγγέλοις άγνωστον μυστήριον· δια σου Θεοτόκε τοις επί γης πεφανέρωται, Θεός εν ασυγχύτω ενώσει σαρκούμενος, και Σταυρόν εκουσίως υπέρ ημών καταδεξάμενος, δι' ου αναστήσας τον πρωτόπλαστον, έσωσεν εκ θανάτου τας ψυχάς ημών.

Απόλυσις.

ΜΕΓΑΣ ΕΣΠΕΡΙΝΟΣ

Μετά τον Προοιμιακόν, το Μακάριος ανήρ. Εις δε το Κύριε εκέκραξα, ιστώμεν στίχους στ , και ψάλλομεν τα εξής Προσόμοια. 
Ήχος δ . Ως γενναίον εν Μάρτυσι.

Τον εξάριθμον σύλλογον, των Οσίων τιμήσωμεν, του Αγίου Πνεύματος τα κειμήλια, τους διαφόροις εν έτεσιν, οσίως εκλάμψαντας, ως αστέρας φαεινούς, και Μονήν την περίβλεπτον, Παντοκράτορος, εναρέτοις φαιδρύναντες αγώσι, και χαρίσμασιν αγίοις, και αρετών επιδόσεσι.

Ο θεόφρων Γρηγόριος, και ο θείος Θεόφιλος, Θεωνάς και Κάλλιστος και Γεράσιμος, συν Νικοδήμω υμνείσθωσαν, τα άνθη τα εύοσμα, αρετών παντοδαπών, τα δοχεία

του Πνεύματος, τα πολύτιμα, οι του Άθω λαμπτήρες, και Μονής δε Παντοκράτορος της θείας, περιφανή καλλωπίσματα.

Της σοφίας του Πνεύματος, μυστογράφος πανάριστος, ιερέ Γρηγόριε αναδέδειξαι, και Θεωνάς σκεύος εύχρηστον, της θείας λαμπρότητος, καλλονής δε ψυχικής, Πάτερ

Κάλλιστε σκήνωμα, ιερώτατον, δια τούτο ποιμένες θεοφόροι, και φωστήρες Εκκλησίας, θεοειδείς ανεδείχθητε.

Ως Θεού φίλος γνήσιος, φερωνύμως Θεόφιλε, ευωδία γέγονας θείου Πνεύματος, και μύρα εύοσμα έβλυσας, ημάς κατευφραίνοντα, ασκητής δε θαυμαστός, θεοφόρε Γεράσιμε, εχρημάτισας, και διδάσκαλος ώφθης θεηγόρος, του Χριστού της Εκκλησίας, Πάτερ Νικόδημε Όσιε.

Την πηγήν την εξάκρουνον, χαρισμάτων του Πνεύματος, της ζωής βλυστάνουσαν θεία νάματα, τον παναοίδιμον Κάλλιστον, τον μέγα Γρηγόριον, Θεωνάν τον ιερόν,

και Γεράσιμον μέλψωμεν, και Θεόφιλον, Μυροβλύτην τον θείον και το στόμα, διδαγμάτων ουρανίων, τον θεηγόρον Νικόδημον.

Ως πηγήν αγιάσματος, την αγίαν Εικόνα Σου, Θεοτόκε Δέσποινα ημίν δέδωκας, ήτις Γερόντισσα κέκληται, ως άγρυπνον έφορος, της Μονής ημών αγνή, ης τη χάριτι

έλαμψαν, βίω κρείττονι, οι εξάριθμοι Όσιοι Πατέρες, διαφόροις ώδε χρόνοις, ους ομοφώνως γεραίρομεν.

Δόξα. Ήχος πλ. β .

Σήμερον, οι εξάριθμοι Πατέρες, ως εξάφωτος λυχνία έλλαμψαν, εν τη Αγία αυτών μνήμη, και τω φωτί των αρετών καταυγάζουσι, τους εκβοώντας αυτοίς· Χαίρετε

Ιεράρχαι πανθαύμαστοι, Κάλλιστε, Γρηγόριε και Θεωνά, του Ευαγγελίου εργάται γνήσιοι, και της ευσεβείας μυσταγωγοί θεόσοφοι· χαίρετε, Όσιοι Πατέρες, Θεόφιλε,

Γεράσιμε και Νικόδημε, της ασκητικής πολιτείας στηλογραφίαι έμψυχοι· χαίρετε, του Άθω κατάκαρποι φοίνικες, και της του Παντοκράτορος θείας Μάνδρας, κλεΐσματα ιερά, και προς τον Χριστόν πρεσβευταί ετοιμότατοι, ω πρεσβεύσατε δεόμεθα, ελεηθήναι τας ψυχάς ημών.

Και νυν. Θεοτοκίον.

Τις μη μακαρίσει σε, Παναγία Παρθένε; τις μη ανυμνήσει σου τον αλόχευτον τόκον; ο γαρ αχρόνως εκ Πατρός εκλάμψας Υιός μονογενής, ο αυτός εκ σου της Αγνής
προήλθεν, αφράστως σαρκωθείς, φύσει Θεός υπάρχων, και φύσει γενόμενος άνθρωπος δι' ημάς, ουκ εις δυάδα προσώπων τεμνόμενος, αλλ' εν δυάδι φύσεων, ασυγχύτως γνωριζόμενος. Αυτόν ικέτευε, σεμνή Παμμακάριστε,
 ελεηθήναι τας ψυχάς ημών.

Είσοδος. Φως ιλαρόν. Το προκείμενον της ημέρας και τα Αναγνώσματα.

Σοφίας Σολομώντος το Ανάγνωσμα (Κεφ. Γ . 1-9).

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ’ ημών πορεία σύντριμμα· οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται. Ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους αιώνας. Οι πεποιθότες επ’ αυτώ, συνήσουσιν αλήθειαν, και οι πιστοί εν αγάπη προσμενούσιν αυτώ· ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα (Κεφ. Ε . 15-23 & ΣΤ , 1-3).

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα

του κάλλους εκ χειρός Κυρίου· ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν τον ζήλον αυτού, και οπλοποιήσει
την κτίσιν εις άμυναν εχθρών· ενδύσεται θώρακα δικαιοσύνης, και περιθήσεται κόρυθα, κρίσιν ανυπόκριτον· λήψεται ασπίδα ακαταμάχητον, οσιότητα· οξυνεί δε

απότομον οργήν εις ρομφαίαν· συνεκπολεμήσει αυτώ ο κόσμος επί τους παράφρονας. Πορεύσονται εύστοχοι βολίδες αστραπών, και ως από ευκύκλου τόξου των νεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ  αὐτῶν ύδωρ θαλάσσης, ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς. Και ερημώσει πάσαν την γην ανομία, και η κακοπραγία περιτρέξει θρόνους δυναστών. Ακούσατε ουν βασιλείς, και συνέτε· μάθετε, δικασταί περάτων γης. Ενωτίσασθε οι κρατούντες πλήθους, και γεγαυρωμένοι επί όχλοις εθνών. Ότι εδόθη παρά Κυρίου η κράτησις υμίν, 
και η δυναστεία παρά Υψίστου.

Σοφίας Σολομώντος το Ανάγνωσμα (Κεφ. Δ . 7-15).

Δίκαιος εάν φθάση τελευτήσαι, εν αναπαύσει έσται. Γήρας γαρ τίμιον, ου το πολυχρόνιον, ουδέ αριθμώ ετών μεμέτρηται. Πολιά δε εστι φρόνησις ανθρώποις· και ηλικία γήρως, βίος ακηλίδωτος. Ευάρεστος Θεώ γενόμενος ηγαπήθη, και ζων μεταξύ αμαρτωλών μετετέθη. Ηρπάγη, μη κακία αλλάξη σύνεσιν αυτού, η δόλος απατήση ψυχήν αυτού. Βασκανία γαρ φαυλότητος αμαυροί τα καλά, και ρεμβασμός επιθυμίας μεταλλεύει νουν άκακον. Τελειωθείς εν ολίγω, επλήρωσε χρόνους μακρούς· αρεστή γαρ ην Κυρίω η ψυχή αυτού· δια τούτο έσπευσεν εκ μέσου πονηρίας. Οι δε λαοί ιδόντες, και μη νοήσαντες, μηδέ θέντες επί διανοία το τοιούτον, ότι χάρις και έλεος εν τοις οσίοις αυτού, 
και επισκοπή εν τοις εκλεκτοίς αυτού.

Ιδιόμελα της Λιτής. Ήχος α .

Ευφραίνου εν Κυρίω, η Παντοκράτορος Μονή, λαμπρυνομένη ταις χάρισι, θεοφόρων Αγίων, εν σοι διέπρεψεν, Ιεραρχών θείων τριας, και εν τοις ορίοις σου, Οσίων Ασκητών θεόληπτον σκήνωμα, καιροίς ιδίοις ηγωνίσαντο. Και έκαστος, Χριστόν δοξάσας, εις μίαν χορείαν πάντες συνήφθησαν, ως ομαίμονες τω πνεύματι, και της άνω Βασιλείας, κληρονόμοι και πολίται. Και τοις Αγγέλοις συναυλιζόμενοι, πρεσβεύουσιν υπέρ των ψυχών ημών.

Ήχος β .

Ασκητικήν πολιτείαν ελόμενοι, της κοσμικής απάτης απέστητε, ουρανόφρονι γνώμη, Πατέρες μακάριοι. Και εν Άθω σκηνώσαντες, σεαυτούς ολικώς ηρνήσασθε, Αγγέλοις
αμιλλώμενοι, ανενδότοις αγώσι, και συντονωτάτη εγκρατεία. Και τον ώδε χώρον αγιάσαντες, τοις Οσίοις ιδρώσι και σκάμμασι, τη του Παντοκράτορος αγία Μάνδρα,

τύποι ώφθητε αρετών και εναρέτων πράξεων κανόνες. Διο υμάς εν μια ημέρα τιμώσα, συμφώνως κραυγάζει· παρρησίαν έχοντες προς Κύριον, θεοφόρε όμιλε, μη παύσησθε πρεσβεύοντες, υπέρ των ψυχών ημών.

Ήχος γ .

Όσιοι Πατέρες, και Ιεράρχαι θεόσοφοι, του Αγίου Πνεύματος οικητήρια, και της Παντοκράτορος Μονής, πολιούχοι και προστάται και έφοροι, η αγγελική υμών ζωή,

υπέρ ηλιακάς ακτίνας έλαμψεν, εν διαφόροις καιροίς, των μοναστών τας καρδίας, προς τα κρείττονα παιδεύουσα, ως γαρ ξένοι και πάροικοι, εν τω παρόντι κόσμω

ώφθητε, τα άνω ποθούντες και ζητούντες ολοτρόπω εφέσει, ων νυν τυχόντες, και τον καρπόν της θεώσεως δρεπόμενοι, πρεσβεύσατε υπέρ των ψυχών ημών.

Ήχος δ .

Των παθών νεκρώσαντες το φρόνημα, της αιωνίου ζωής την λαμπρότητα εγεωργήσατε, τω της ασκήσεως αρότρω, εξάριθμοι Όσιοι Πατέρες, θεοπρεπώς ενταύθα αγωνισάμενοι. Και ουρανίων επαθλων τυχόντες, προς αρετών επιδόσεις ημάς οδηγείτε, τω ιερώ υμών υποδείγματι. Διο ημάς ομού μακαρίζοντες βοώμεν· χαίρετε κλήματα κατάκαρπα της νοητής αμπέλου, παρέχοντα ημίν τον γλυκασμόν της θείας χάριτος.

Δόξα. Ο αυτός.

Των θεοφόρων Ασκητών το σύστημα, και των σοφών Ιεραρχών την χορείαν, ως του Κυρίου θεράποντας, ύμνοις και ωδαίς ευφημήσωμεν. Ούτοι γαρ, Θεώ ευαρεστήσαντες, αρετής αγίας τοις είδεσι, υποφήται της χάριτος ώφθησαν, και παιδευταί οσίου βίου, και ποδηγέται ημών πρακτικώτατοι, ως της Παντοκράτορος Μονής, ουρανόφωτοι στύλοι. Αυτήν γαρ αεί περιέπουσι, 
και πρεσβεύουσι υπέρ των ψυχών ημών.

Και νυν. Θεοτοκίον.

Εκ παντοίων κινδύνων τους δούλους Σου φύλαττε ευλογημένη Θεοτόκε, ίνα Σε δοξάζομεν, την ελπίδα των ψυχών ημών.

Εις τον Στίχον. Ήχος πλ. α . Χαίροις ασκητικών.

Χαίροις, η των Οσίων εξάς, οι τα του κόσμου νουνεχώς αρνησάμενοι, και άσαρκον πολιτείαν, μετά σαρκός αληθώς, εν τώδε τω χώρω διανύσαντες· Γρηγόριε πάνσοφε,

Θεωνά τε και Κάλλιστε, συν Γερασίμω, θεηγόρε Νικόδημε, και Θεόφιλε, Μυροβλύτα μακάριε, άνθη τα ευωδέστατα, Μονής Παντοκράτορος, τα διαπνέοντα κόσμω, την

ευωδίαν την κρείττονα, Χριστόν δυσωπείτε, ταις ψυχαίς ημών δοθήναι, 
το μέγα έλεος.

Στ.: Καυχήσονται Όσιοι εν δόξη, και αγαλλιάσονται επί των κοιτών αυτών.

Χαίροις, η των Οσίων εξάς, της εναρέτου πολιτείας οι φοίνικες, ασκήσεως οι κανόνες, της απαθείας πυρσοί, φρυκτωρούντες πάντας θείαις πράξεσι, φωστήρες πολύφωτοι, δωρεών των του Πνεύματος, δογμάτων θείων, υποφήται και σάλπιγγες, ως της χάριτος, κεκτημένοι την έλλαμψιν, λύχνοι φωτοειδέστατοι, Μονής Παντοκράτορος, πάντος του Όρους του Άθω, φωταγωγοί βίω κρείττονι, Χριστόν δυσωπείτε, ταις ψυχαίς ημών δοθήναι, το μέγα έλεος.

Στ.: Θαυμαστός ο Θεός, εν τοις Αγίοις Αυτού.

Χαίροις, ο των Αγίων χορός, η εξαστέλεχος αγία συνέλευσις, Γρηγόριε θεηγόρε, και Θεωνά θαυμαστέ, και Κάλλιστε Πάτερ ιερώτατε, ποιμένες θεόσοφοι, Εκκλησίας
και πρόβολοι, συν Νικοδήμω, θεοφόρε Γεράσιμε, και Θεόφιλε, Μυροβλύτα μακάριε, όθεν οι Παντοκράτορος, Μονή υμάς σήμερον, ομού συμφώνως γεραίρει, και εκβοά μετά πίστεως· Χριστόν δυσωπείτε, ταις ψυχαίς ημών δοθήναι,
 το μέγα έλεος.

Δόξα. Ήχος πλ. δ .

Τω πυρί της ασκήσεως, οίάπερ άνθρακες νοητοί, των παθών την ύλην εφλέξατε, θεοφόροι Πατέρες εξάριθμοι. Και του Παρακλήτου δεξάμενοι την έλλαμψιν, φωστήρες ώφθητε πολύφωτοι, και ορθοδόξων οδηγοί, και μοναστών αλείπται, και εικόνες πάσης αρετής, και νυν της Τριάδος ταις λαμπηδόσιν, αμέσως καταλαμπόμενοι, αιτήσασθε τον θείον φωτισμόν,
 τοις τιμώσιν υμών την συνέλευσιν.

Και νυν. Θεοτοκίον.

Ανύμφευτε Παρθένε, η τον Θεόν αφράστως συλλαβούσα σαρκί, Μήτηρ Θεού του υψίστου, σων οικετών παρακλήσεις δέχου Πανάμωμε, η πάσι χορηγούσα καθαρισμόν των πταισμάτων, νυν τας ημών ικεσίας προσδεχομένη, δυσώπει σωθήναι πάντας ημάς.

Νυν απολύεις. Τρισάγιον.

Απολυτίκιον. Ήχος α . Της ερήμου πολίτης.

Τον εξάριθμον δήμον των Αγίων τιμήσωμεν, τους φωστήρας τους θείους της Μονής Παντοκράτορος, τριάδα ιερών Ιεραρχών, και τρίστιχον χορείαν Ασκητών, θείαν

χάριν γαρ αιτούνται πάσιν ημίν, τοις ευλαβώς κραυγάζουσι· δόξα τω ενισχύσαντι υμάς, δόξα τω στεφανώσαντι, δόξα τω χορηγούντι 
δι’ υμών ημίν πταισμάτων άφεσιν.

Δόξα. Ήχος δ . Ταχύ προκατάλαβε.

Γρηγόριον μέλψωμεν και Θεωνάν τους κλεινούς, ομού και τον Κάλλιστον, ως Ιεράρχας Χριστού, και θείους θεράποντας, άμα συν Θεοφίλω, τω σεπτώ Μυροβλύτη, Γεράσιμον συν τω θείω, και σοφώ Νικοδήμω, 
Χριστόν γαρ ικετεύουσιν, υπέρ των ψυχών ημών.

Και νυν. Θεοτοκίον.

Το απ' αιώνος απόκρυφον, και Αγγέλοις άγνωστον μυστήριον· δια σου Θεοτόκε τοις επί γης πεφανέρωται, Θεός εν ασυγχύτω ενώσει σαρκούμενος, και Σταυρόν εκουσίως υπέρ ημών καταδεξάμενος, δι' ου αναστήσας τον πρωτόπλαστον,
 έσωσεν εκ θανάτου τας ψυχάς ημών.

Απόλυσις.

ΟΡΘΡΟΣ

Μετά την α  στιχολογίαν, κάθισμα.
 Ήχος α . Τον τάφον Σου Σωτήρ.

Εξάστερος χορός, των Οσίων Πατέρων, υμνείσθω παρ’ ημών, συμφωνία ασμάτων, εν χρόνοις διαφόροις γαρ, ιερώς διαπρέψαντες, Παντοκράτορος, φωταγωγούσι την Μάνδραν,

και λαμπρύνουσι, των μοναστών τας καρδίας, τοις θείοις πυρσεύμασι.

Δόξα. Και νυν. Θεοτοκίον.

Την θείαν Σου μορφήν, εν Εικόνι ορώντες, προσπίπτομεν αυτή, και πιστώς Σοι βοώμεν· πανύμνητε Γερόντισσα, Θεοτόκε Πανάχραντε, ταύτην φύλαττε, τήν  Ιεράν
Μονήν Κόρη, τη Ση χάριτι, επιβουλών ολεθρίων, και πάσης στενώσεως.

Μετά την β  στιχολογίαν, κάθισμα.
 Ήχος γ . Την ωραιότητα.

Βίον ισάγγελον, καλώς ανύσαντες, Πατέρες Όσιοι, δόξης ετύχετε, αγγελικής εν ουρανοίς, τελέσαντες τον αγώνα, όθεν υμάς σήμερον, ομοφώνως γεραίρομεν, και

πανηγυρίζουσα, η Μονή Παντοκράτορος, κραυγάζει ευχαρίστω καρδία· Χαίρε εξάριθμε χορεία.

Δόξα. Και νυν. Θεοτοκίον.

Φωνή τη θεία Σου, εκ της Εικόνος Σου, Κόρη επέταξας, τελέσαι τάχιστα, τον μοναχόν την ιεράν, και θείαν διακονίαν, ένθεν και κατάλληλον, κλήσιν όντως δεδώκαμε,

τη σεπτή Εικόνι Σου, η πιστώς παριστάμενοι, βοώμεν ευχαρίστω καρδία· χαίρε Γερόντισσα Παρθένε.

Μετά τον Πολυέλεον, κάθισμα. 
Ήχος πλ. δ . Την Σοφίαν και Λόγον.

Το εξάριθμον στίφος και ιερόν, των Οσίων Πατέρων των θαυμαστών, συμφώνως υμνήσωμεν, Θεωνάν και Γρηγόριον, και Κάλλιστον τον θείον, ομού και Θεόφιλον, Γεράσιμον συνάμα, και θείον Νικόδημον, ούτοι γαρ οσίως, και αμέμπτως ενταύθα, τον βίον ετέλεσαν, και στερρώς ηγωνίσαντο, οις εν πίστει βοήσωμεν· πρεσβεύσατε Χριστώ τω Θεώ, των πταισμάτων άφεσιν δωρήσασθαι, τοις ευφημούσι συμφώνως, υμάς παμμακάριστοι.

Δόξα. Και νυν. Θεοτοκίον.

Εν τω φρέατι έρριπται ασεβώς, εκ χειρός παρανόμου η Ση Εικών, εν ω και διέμεινε, πλείστους χρόνους αλώβητος, τη χάριτί Σου Κόρη, και αύθις δεδώρηται, ημίν
τοις Σοις ικέταις, ως θείον κειμήλιον, ήπερ προσιόντες, ευλαβώς καθ’ εκάστην, εκ ταύτης λαμβάνομεν, παν σωτήριον αίτημα, και πιστώς εκβοώμέν Σοι· Πρέσβευε

τω Σω Υιώ και Θεώ, Παναγία Δέσποινα Γερόντισσα, ημίν πάσι διδόναι, 
ειρήνην και ίασιν.

Το α  ἀντίφωνον του δ  ἤχου.

Προκείμενον: Καυχήσονται Όσιοι εν δόξη, και αγαλλιάσονται επί των κοιτών αυτών.

Στ.: Άσατε τω Κυρίω άσμα καινόν, η αίνεσις Αυτού εν Εκκλησία Οσίων.

Ευαγγέλιον Οσιακόν. Εκ του κατά Ματθαίον: Είπεν ο Κύριος τοις εαυτού Μαθηταίς· Πάντα μοι παρεδόθη... Ζήτει τη Ε  Δεκεμβρίου.

Ο Ν  ψαλμός.

Δόξα: Ταις των Σων Οσίων...

Και νυν: Ταις της Θεοτόκου...

Ιδιόμελον. Ήχος πλ. β . Στ.: Ελεήμον, ελέησόν με ο Θεός...

Όσιοι Πατέρες, τω πολυειδεί της ασκήσεως αγώνι, πολλών χαρισμάτων, παρά Θεού ηξιώθητε, ανακαθάραντες τον νουν της των παθών αχλύος. Και πάσι μονασταίς,

τύποι και διδάσκαλοι οφθέντες, των αιωνίων αγαθών μέτοχοι γεγόνατε, θεοπρεπώς τελέσαντες τον δρόμον. Και νυν ανακεκαλυμμένως ορώντες Χριστού την δόξαν,

αδιαλείπτως πρεσβεύετε, σωθήναι τους υμάς μακαρίζοντας.

Είτα οι Κανόνες· της Παναγίας της Γεροντίσσης, και των Αγίων.

Ο Κανών της Παναγίας, ου η ακροστιχίς: Τη Γεροντίσση Παρθένω άσμα. Γερασίμου.

Ωδή α . Ήχος πλ. δ . Υγράν διοδεύσας.

Την θείαν Εικόνα Σου και σεπτήν, πλουτούσα Παρθένε, Παντοκράτορος η Μονή, ταύτη παρεστώσα εκβοά Σοι· Χαίρε ημών Θεοτόκε Γερόντισσα.

Ηγίασται Κόρη η Ση Εικών, εν η καθορώμεν, την μορφήν Σου την ιλαράν, ήνπερ και Γερόντισσαν καλούμεν, ως προεστώσαν ημών και αντίληψιν.

Γερόντισσα κέκλησαι αληθώς, Κεχαριτωμένη, Παντοκράτορος της Μονής, λαβούσα το όνομα προσφόρως, και βεβαιούσα αυτό εν τοις πράγμασιν.

Ετέχθη αιμάτων Σου εξ αγνών, ο πάντων Δεσπότης, και διέσωσε τον Αδάμ, ω πρέσβευε Κόρη οία Μήτηρ, κατοικτειρήσαι καμέ τον ανάξιον.

Ο Κανών των Αγίων, ου η ακροστιχίς: Τους εξαρίθμους υμνώ Οσίους.

Ωδή α . Ήχος ο αυτός. Αρματηλάτην Φαραώ.

Της Τρισηλίου και μιας Θεότητος οία θεράποντας, Όσιοι Πατέρες, τω φωτί λαμπόμενοι, τον νουν μου καταυγάσατε, ταις υμών ικεσίαις, όπως υμνήσω εν άσμασιν, υμών την αγίαν συνέλευσιν.

Οι εν ασκήσει ιερά εκλάμψαντες, και πολιτεία λαμπρά, διαφόροις χρόνοις, Πατέρες οι ένθεοι, Μονή του Παντοκράτορος, παρ’ ημών κατά χρέος, μια ημέρα υμνήσθωσαν, ως ημών μεσίται προς Κύριον.

Ύμνοις τιμάσθω ο σοφός Γρηγόριος, και Θεωνάς ο κλεινός, της Θεσσαλονίκης, πρόεδροι περίδοξοι, ο Βυζαντίου Κάλλιστος, και Θεόφιλος άμα, και ο θεόφρων Νικόδημος, συν τω Γερασίμω τω μάκαρι.

Θεοτοκίον.

Σεσαρκωμένον εξ αγνών αιμάτων Σου, Λόγον τον άσαρκον, απερινοήτως, μη τραπέντα τέτοκας, δι’ άκραν αγαθότητα, Θεοτόκε Παρθένε, Ον εκτενώς καθικέτευε, σώζεσθαι τους Σε μεγαλύνοντας.

Ωδή γ . Της Θεοτόκου. Ουρανίας αψίδος.

Ρύσαι πάσης ανάγκης και πειρασμών άχραντε, ταύτην την αγίαν Σου ποίμνην, το Σον εκτύπωμα, μέγα προπύργιον, το ιερόν κεκτημένην, και εκδεχομένην σου, 
Την χάριν άνωθεν.

Ο βραδέως το θείον έργον τελών άχραντε, τη εκ της σεπτής Σου Εικόνος, φωνή εντέταλται, τούτο τελέσαι σπουδή, όθεν Γερόντισσα ταύτης, της Μονής ωνόμασαι,

τη Ση χρηστότητι.

Νουν θεόφρονα δίδου και λογισμόν σύντονον, εν τη εργασία του θείου, Αγνή θελήματος, τοις καταφεύγουσι, τη Ιερά Σου Εικόνι, και τα μεγαλείά Σου, 
πίστει δοξάζουσι.

Τη σεπτή Σου Εικόνι ο της Μονής πρόεδρος, πάλαι προσπεσών και αιτήσας, έλαιον άχραντε, τούτου εισήκουσας, και επληρώθη ο πόθος, ούπερ εξητήσατο, 
εις πάντων έκπληξιν.

Έτερος. Των Αγίων. Ο στερεώσας κατ’ αρχάς.

Έπί των ώμων τον Σταυρόν, αράμενοι του Σωτήρος, εσταυρώθητε τω κόσμω εμφρόνως, και ζωήν ασκητικήν, εν Άθω διηνύσατε εξάριθμοι Πατέρες, των Ασωμάτων εφάμιλλοι.

Ξένοι του κόσμου των τερπνών, γενόμενοι θεοφρόνως, ωκειώθητε Χριστώ τω Σωτήρι, και ποιμένες θαυμαστοί, Γρηγόριε και Κάλλιστε, και Θεωνά θεόφρον, της Εκκλησίας εδείχθητε.

Αρωματίζεις νοητώς, τοις μύροις της χάριτός σου, ω Θεόφιλε ημών τας καρδίας, και ρυθμίζετε σοφώς, Νικόδημε πολύσοφε, ομού συν Γερασίμω, 
προς αρετών την επίδοσιν.

Θεοτοκίον.

Ράβδος καθάπερ μυστική, ως Ησαΐας προέφη, ώσπερ άνθος της ζωής αποτίστως, τον Δεσπότην του παντός, εβλάστησας Πανάχραντε, ημάς ζωοποιούντα, τους νεκρωθέντας τοις πταίσμασι.

Κάθισμα. Ήχος πλ. α . Τον συνάναρχον Λόγον.

Τον εξάριθμον δήμον και θεοδόξαστον, τον εκλάμψαντα ώδε ασκητικαίς αρεταίς, διαφόροις εν καιροίς ανευφημήσωμεν, εκβοώντες προς αυτούς· ως θεράποντες Χριστού, και μύσται των απορρήτων, δια παντός δυσωπείτε, 
υπέρ ημών Πατέρες Όσιοι.

Δόξα. Και νυν. Θεοτοκίον.

Ως Γερόντισσα ταύτης αγνή της μάνδρας Σου, δια παντός προννοούσα, και προστατεύουσα, μη ελλίπη συμπαθώς ημών δεόμεθα, των ως εχέγγυον σεπτόν, της θερμής Σου αρωγής, Εικόνα Σου την Αγίαν, την φερωνύμως κληθείσαν, προσκεκτημένων ασφαλέστατα.

Ωδή δ .  Της Παναγίας. Εισακήκοα Κύριε.

Ιλασμόν ημίν αίτησαι, και πλημμελημάτων την απολύτρωσιν, Θεοτόκε αειπάρθενε, τοις θερμώς τη σκέπη Σου προστρέχουσι.

Σε προστάτην και έφορον, η Μονή κατέχουσα Παντοκράτορος, χαριστήρια εφύμνια, Κόρη κατά χρέος αναμέλπει Σοι.

Σαρκωθείς εξ αιμάτων Σου, ο το είναι πάσι διδούς πανάχραντε, διασώζει ταις πρεσβείαις, τους ειλικρινώς Σε μεγαλύνοντας.

Η σεπτή σου εμφέρεια, ημίν υπεμφαίνει την του προσώπου Σου, ιλαρότητα Γερόντισσα, και των οικτιρμών Σου την διάδοσιν.

Των Αγίων. Συ μου ισχύς.

Ιεραρχών, κλέος εδείχθης Γρηγόριε, ως σοφίας, θείας ενδιαίτημα, και Εκκλησίας μέγας φωστήρ, Όσιος ποιμήν δε, ω Θεωνά θεοφόρητε, προς κάλλος δε το θείον,

της Χριστού Βασιλείας, κατευθύνεις ημάς Πάτερ Κάλλιστε.

Θείω φωτί, καταυγασθείς την διάνοιαν, και καθάρας, νουν και την καρδίαν σου, της απαθείας ώφθης λειμών, και μύρα ευώδη, μετά το τέλος ανέβλυσας, Θεόφιλε

παμμάκαρ, κατευφραίνοντα πάντας, ευωδία τη θεία του Πνεύματος.

Μέγας ημίν, ταις αρεταίς εχρημάτισας, θεοφόρε Όσιε Γεράσιμε, κατά δαιμόνων χάριν λαβών, εξαίρετον Πάτερ, και υποφήτης θεόσοφος, ζωής καθαρωτάτης, δια λόγου και βίου, ανεδείχθης παμμάκαρ Νικόλαε.

Θεοτοκίον.

Όλος εν Σοι, ο Θεός Λόγος εσκήνωσε, Θεοτόκε, Κόρη αειπάρθενε, τους πατρικούς κόλπους μη λιπών, και εκ Σου ετέχθη, Θεός ομού τε και άνθρωπος, και σώζει της

αρχαίας, τους βοώντας κατάρας· τη δυνάμει Σου δόξα Φιλάνθρωπε.

Ωδή ε . Της Παναγίας. Φώτισον ημάς.

Πύργος ασφαλής, προστασία Κόρη γένοιτο, της Εικόνος σου η χάρις άληθώς, τη παρούση ημών Μάνδρα αειπάρθενε.

Άνθρακας παθών, και ποικίλων περιστάσεων, της ευνοίας Σου η έκφανσις ημίν, κατασβέννυσι Γερόντισσα εκάστοτε.

Ρείθροις νοητοίς, της χρηστότητός Σου Δέσποινα, τας καρδίας ημών άρδευσον αγνή, προς ζωής καρποφορίαν την ουράνιον.

Θαύμασι σεπτοίς, η Εικών Σου η υπέρτιμος, εδοξάσθη Θεοτόκε αληθώς, την Μονήν του Παντοκράτορος ευφραίνουσα.

Έτερος. Των Αγίων. Ίνα τι με απώσω;

Υποφήται Κυρίου, και Ορθοδοξίας διδάσκαλοι ένθεοι, Γρηγόριε Πάτερ, Θεωνά και θεόληπτε Κάλλιστε, ώφθητε εν κόσμω, την Εκκλησίαν του Σωτήρος, αληθείας στηρίζοντες δόγμασι.

Σαρκικών βαρημάτων, όγκον αποθέμενοι πόνοις ασκήσεως, συν τω Θεοφίλω, ο Γεράσιμος και ο Νικόδημος, ήρθησιν προς ύψος, θεωριών των θειοτάτων, και Θεώ εν μεθέξει ηνώθησαν.

Υπελθόντες προθύμως, τους αγώνας Όσιοι τους της αθλήσεως, εν καιροίς ιδίοις, εν Μονή τη σεπτή Παντοκράτορος, και εν τοις ορίοις, αυτής της άνω Βασιλείας,

κληρονόμοι αξίως γεγόνατε.

Θεοτοκίον.

Μητροπάρθενε Κόρη, η τον υπερούσιον Λόγον κυήσασα, κάθαρον τον νουν μου, σπιλωθέντα πολλοίς αμαρτήμασι, ρείθροις Σου ελέους, και μετανοίας με προς τρίβον, ασφαλώς καθοδήγησον δέομαι.

Ωδή στ . Της Παναγίας. Την δέησιν.

Ερρίφθη, υπό χειρών παρανόμων, εν τω φρέατι η Εικών σου, αλλ’ αβλαβής εν αυτώ παραδόξως, τη θαυμαστή Σου προνοία τετήρηται, και δέδοται αύθις αγνή, τη Μονή

Σου ως μέγα θησαύρισμα.

Νοήσαι, της προς ημάς Σου προνοίας, τας πολλάς ευεργεσίας Παρθένε, δι’ ων διέπεις και τρέφεις και θάλπεις, τήνδε την Μάνδραν μηδόλως δυνάμενοι, προσπίπτομεν πανευλαβώς, τη σεπτή Σου Εικόνι Γερόντισσα.

Ως ήκουσε, της αγίας φωνής Σου, εν σπουδή την ιεράν λειτουργίαν, ο ιερεύς διεξήγαγε Κόρη, και των σεπτών μυστηρίων μετέδωκε, τω μέλλοντι εκ της φθοράς,

προς ζωήν απελθείν την αθάνατον.

Αγίων, αγιωτέρα υπάρχεις, ασυγκρίτως Θεοτόκε Παρθένε, ως τον πανάγιον Λόγον τεκούσα, τον αγιάζοντα τους μεγαλύνοντας, τα μεγαλείά Σου αγνή, και θαυμάτων

το μέγεθος Δέσποινα.

Έτερος. Των Αγίων. Ιλάσθητί μοι Σωτήρ.

Ναμάτων των μυστικών, του Παρακλήτου πληρούμενοι, πηγάζετε τοις εν γη, ύδωρ το αλλόμενον, εις ζωήν αιώνιον, Γρηγόριε Πάτερ, Θεωνά και θείε Κάλλιστε.

Ως ευωδία Χριστού, τη καθαρά πολιτεία σου, ευωδιάζεις ημάς, τοις αγίοις μύροις σου, Θεόφιλε Όσιε, και παθών διώκεις, το δυσώδες θεία χάριτι.

Οι του αδύτου φωτός, λύχνοι οι όντως πολύφωτοι, υμνείσθωσαν ιερώς, ο θείος Γεράσιμος, ομού και Νικόδημος, ο παρέχων νίκην ημίν κατά του αλάστορος.

Θεοτοκίον.

Σκέπη υπάρχεις στερρά, και ασφαλές καταφύγιον, του Άθω ως αληθώς, Παρθένε πανύμνητε, διο τούτον φύλαττε, εκ πειρατηρίων χαλεπών και περιστάσεων.

Κοντάκιον. Ήχος δ . Ο υψωθείς εν τω Σταυρώ.

Του Παντοκράτορος Μονή η Αγία, αγαλλιάται ομοφώνως τιμώσα, νους εν αυτή οσίως διαλάμψαντας, των Αρχιερέων μεν, τον τριστέλεχον δήμον, και χορόν τρισάριθμον, Ασκητών θεοφόρων, και ανυμνούσα τούτους εκβοά· Χαίροις Οσίων, χορεία εξάριθμε.

Ο Οίκος.

Των Αγίων χορόν τον υπέρτιμον, ομοφώνως τιμήσωμεν σήμερον. Τους καιροίς εν ιδίοις εκλάμψαντας, εν Μονή τη σεπτή Παντοκράτορος, πολιτεία ιερά και αρεταίς
παντοδαπαίς, και σοφία δαψιλεί και θεοπνεύστω· Κάλλιστον, τον της Βυζαντίδος ποιμένα· Γρηγόριον και Θεωνάν, Θεσσαλονικέων τους φωστήρας· Θεόφιλον, τον

εν μύροις δοξασθέντα· και Γεράσιμον τον θαυμαστόν· και Νικόδημον τον πολύσοφον. Ούτοι γαρ, έξω του κόσμου και σαρκός βιωσάμενοι, πολλοίς χαρίσμασι παρά Θεού ετιμήθησαν, και οδηγοί και μυσταγωγοί προς τα κρείττονα, αληθώς χρηματίζουσα, των εκβοώντων προς αυτούς· Χαίροις Οσίων, χορεία εξάριθμε.

Συναξάριον.

Τη ΙΕ' του αυτού μηνός, μνήμην επιτελούμεν των εν τη κατά του Άθω Ιερά Μονή του Παντοκράτορος διαλαμψάντων Αγίων· Ιεραρχών τριών, Καλλίστου Πατριάρχου Κωνσταντινουπόλεως, Γρηγορίου του Παλαμά και Θεωνά Αρχιεπισκόπων Θεσσαλονίκης· και Οσίων, επίσης τριών, Θεοφίλου του Μυροβλήτου, Γερασίμου του εν Κεφαλληνία, και Νικοδήμου

του Αγιορείτου.

Εξάριθμον σύστημα σεπτών Πατέρων,

Ζωής Αγίας εκφαίνει τας ελλάμψεις.

Πέμπτη και δεκάτη θεουδή ομήγυριν χρέων ύδειν.

Τη αυτή ημέρα, Μνήμη του Αγίου Ιερομάρτυρος Λουκιανού, πρεσβυτέρου Αντιοχείας της μεγάλης.

Άρτου στερήσει Λουκιανός αντέχει,

Του ζώντος άρτου μη στερηθήναι θέλων.

Ούτος ευσεβών γονέων υπάρχων υιός, μετά την τούτων αποβίωσιν, πάντα τοις δεομένοις σκορπίσας, τη μελέτη των θείων Γραφών εσχόλαζε· διο και πολλούς Ιουδαίους και Έλληνας προς την εις Χριστόν επεσπάσατο πίστιν. Καταλιπών δε την οικείαν πόλιν, και την Νικομήδειαν καταλαβών, τους φόβω κολάσεων κατολιγωρούντας της πίστεως, υπήλειφε προς τους αγώνας. Εις κάλλος δε γράφειν επιστάμενος, βιβλίον κατέλιπε τη Νικομηδέων Εκκλησία, γεγραμμένον σελίσι τρισσαίς, (εις τρεις στήλας διηρημένης της σελίδος), περιέχον πάσαν την Παλαιάν τε και την Νέαν Διαθήκην. Τοσούτον δε γέγονεν υπέρ άνθρωπον, ως τε την πόλιν διερχόμενος, οις μεν ήθελε θεωρητός ην, τοις δε λοιποίς αθεώρητος. Περί τούτου μαθών ο Μαξιμιανός και αισχυνθείς το πρόσωπον οφθήναι αυτού, υπό παραπετάσματι αυτώ διαλέγεται· και γνους το της γνώμης αυτού αμετάθετον, μακρόν αυτώ καταδικάζειν λιμόν. Επί πολλάς ουν ημέρας βρώσεως και πόσεως μη μεταλαβών, εν τη φρουρά ετελεύτησε· το δε σώμα τούτου προστάξει του ηγεμόνος ερρίφη εν τη θαλάσση· δελφίς δε τούτο προστάξει Θεού επί των ώμων φέρων, τη χέρσω παρέπεμψε.

Τη αυτή ημέρα μνήμη του Οσίου Σαβίνου Επισκόπου.

Ισάγγελον Σαβίνος ευ βιους βίον,

θανών συνήφθη τω χορώ των Αγγέλων.

Ο μακάριος Σαβίνος, δια την υπερβάλλουσαν αυτού αρετήν, γέγονεν Επίσκοπος. Είτα τους θορύβους μισών, εμάκρυνε φυγαδεύων· και τοσούτον ηγωνίσατο, ως και

θαυμάτων πολλών αυτουργός γενέσθαι και νόσους απελαύνειν και δαίμονας φυγαδεύειν, έτι δε και προλέγειν τα μέλλοντα. Πολλούς δε ωφελήσας καὶ πείσας κόσμον αφείναι και γονείς και Χριστώ δουλεύειν, εν ειρήνη ανεπαύσατο.

Τη αυτή ημέρα μνήμη του Οσίου και Ομολογητού Βάρσου, Επισκόπου Εδέσσης.

Μη παραβλέψης ουδέ Βάρσου την κλίνην,

Βρύει γαρ αύτη των ιάσεων χάριν.

Ούτος ο εν αγίοις Πατήρ ημών ουκ εν Εδέσση μόνον, αλλά και εν Φοινίκη και εν Αιγύπτω και Θηβαΐδι διέλαμψεν· εν τούτοις γαρ πάσιν εξάκουστος γέγονε. Και

ο τότε βασιλεύς Βαλεντινιανός, δια το είναι τον Άγιον ζηλωτήν του ορθού δόγματος, πρώτον μεν εις Άραδον την νήσον οικείν αυτόν προσέταξεν. Επειδή δε έγνω
συρρέοντα προς αυτόν πλήθη ουκ ολίγα, εις Οξύρυγχον την Αιγυπτίαν εξέπεμψε πόλιν. Ως δε κακεί το τούτου κλέος συνήγειρεν άπαντας, έσχατον εις φρούριον

τοις εκείσε γειτονεύουσι βαρβάροις ο των ουρανών άξιος απήχθη Πρεσβύτης. Εν δε τη Αράνδω φασί την εκείνου μέχρι και σήμερον διατηρείσθαι κλίνην, πλείστης

ηξιωμένην τιμής· εν ταύτη γαρ οι νοσούντες κατακλινόμενοι, υγείαν δια της πίστεως δρέπονται. Μυρία δε σημεία εργασάμενος, ως προείρηται, προς Κύριον μετά

παρρησίας απήλθε.

Τη αυτή ημέρα, μνήμη της αθλήσεως Μοναχού τινος και Μάρτυρος, και ωφέλιμος διήγησις περί αυτού.

Παρήκοός τε και αθλητής ων άμα,

Τω μεν διώκη, τω δε προσδέχη πάλιν.

Μοναχός τις ην εν σκήτει, υπείκων Πατρί επί χρόνους τινάς. Ούτος, φθόνω του μισοκάλου δαίμονος, της υπακοής εκπεσών, εξήλθε, χωρίς αιτίας τινός επιβλαβούς,

από των χειρών του γέροντος, καταφρονήσας και του επιτιμίου, επιτιμηθείς δια την της υπακοής αθέτησιν. Κατελθών δε εν Αλεξανδρεία τη πόλει, εκρατήθη παρά

του εκείσε άρχοντος, αποδυθείς και το μοναχικόν σχήμα, ως κατεπείγοντος αυτόν θύσαι τοις ειδώλοις. Ως δε οὐδόλως εἶχε τούτον καταπειθή, βουνεύροις μεν

πρώτον έτυψεν αφειδώς· ειθ  οὕτω την κεφαλήν αυτού ξίφει αποτμηθήναι προσέταξεν. Ον και λαβόντες οι παριστάμενοι, απέτεμον την κεφαλήν αυτού, το σώμα αυτού έξω της πόλεως ρίψαντες τοις κυσί. Τούτον φιλόχριστοί τινες, νυκτός καταλαβούσης, ανελάβοντο, και μύροις και οθονίοις ειλίσαντες, έθεντο εν γλωσσοκόμω και απέθεντο ως Μάρτυρα εν τω του Ναού Θυσιαστηρίω.

Επιτελουμένης ουν της θείας Μυσταγωγίας και του Διακόνου αναβοώντος το, Όσοι κατηχούμενοι προέλθετε, οι κατηχούμενοι προέλθετε, πάντων ορώντων, αυτομάτως το γλωσσόκομον εξήρχετο, άνευ ανθρωπίνης χειρός· και έμενεν εν τω νάρθηκι της Εκκλησίας, άχρι της απολύσεως· και πάλιν αυτομάτως εισερχόμενον ίστατο εν ω προετυπώθη τόπω ίστασθαι. Τούτο γινόμενον εξέπληττε τους ορώντας. Όπερ αναμαθών και τις των ευδιακρίτων, εδεήθη του Θεού περί τούτου, και ταχείαν την λύσιν εδέξατο. Άγγελος γαρ επιστάς, φησί προς αυτόν· Τι έκθαμβος γέγονας επί τω γεγενημένω; ουκ έλαβον οι Απόστολοι του Χριστού, ως οίσθα, εξουσίαν του δεσμείν και λύειν, και εξ αυτών πάλιν οι καθεξής μαθηταί τούτων; Ούτος ουν ο το αίμα αυτού υπέρ Χριστού εκχέας αδελφός, και εν τω Θυσιαστηρίω μη συγχωρούμενος κείσθαι, της Προσφοράς τελουμένης, υπό Αγγέλου διώκεται άχρι του Νάρθηκος. Του δείνος γαρ του συνασκητού σου της υπακοής εκπεσών, ως μαθητής αυτού γεγονώς και ευλόγως δεσμευθείς υπ  αὐτοῦ, εκείθεν απανίσταται δεδεμένος· και ως μεν Μάρτυς, τον στέφανον έλαβεν· ως δε τον δεσμόν έχων, ου συγχωρείται ένδον κείσθαι, της Προσφοράς τελουμένης, ει μη ο δήσας λύσει αυτόν.

Ταύτα μεμαθηκώς ο θείος Πρεσβύτης, λαβών την ράβδον απήλθε προς τον Ασκητήν· και εξυφάνας αυτώ το παν της ιστορίας, συγκατήλθε μετ  αὐτοῦ εις την Αλεξάνδρειαν· και τον ναόν, εν ω το λείψανον εναπέκειτο του Μάρτυρος, καταλαβόντες και την θήκην παρανοίξαντες του Μάρτυρος, την συγχώρησιν ομού εποιήσαντο· και τούτον κατασπασάμενοι, έστησαν εις δοξολογίαν, και της θείας Μυσταγωγίας τελεσθείσης, μεμένηκεν ο Μάρτυς ασάλευτος εν τω Θυσιαστηρίω κείμενος έκτοτε και μέχρι του νυν.

Τη αυτή ημέρα, μνήμη του Οσίου Ευθυμίου του Νέου, του εν τω Άθω εν τοις ακρωτηρίοις τοις εν τη Μονή του Αγίου Παύλου ασκήσαντος κατά τους χρόνους του βασιλέως Λέοντος ΣΤ´ του σοφού, υιού Βασιλείου του Α´ Μακεδόνων δυναστείας αρχηγέτου.
Ευθύμιε φάνηθι ημών προστάτα,

Τιμώσι πιστώς, σον μετ’ ειρήνης τέλος.

Σημειωτέον δ’ ότι ούτος ο Όσιος και θεοφόρος Πατήρ ημών νέος Ευθύμιος αφίκετο εν τω ιερώ ημών τόπω, κατά τους ιστοριογράφους, ακριβώς από του Βιθυνικού

Ολύμπου της Μικράς Ασίας, όπου πρότερον εν υποταγή γέροντος, μετήρχετο τους διαύλους τους μοναχικούς, τω σωτηρίω έτει 860. Ώρμητο δε εξ Αγκυρανών περιλαμπρούς πόλεως, Γαλάτων χώρας

Τη αυτή ημέρα, μνήμη του Αγίου Ιερομάρτυρος Λουκιανού, Πρεσβυτέρου των Σπηλαίων.

Τη αυτή ημέρα, μνήμη του Αγίου Διονυσίου, αρχιεπισκόπου Σουζδαλίας.

Ταις των Αγίων σου πρεσβείαις, Ο Θεός, ελέησον ημάς. Αμήν.

Ωδή ζ . Της Παναγίας. Οι εκ της Ιουδαίας.

Σωτηρίας λιμένα την σεπτήν Σου Εικόνα Κόρη πλουτήσαντες, κυμάτων των του βίου, τη ταύτης προμηθεία, εκβοώντες λυτρούμεθα· Συ ει Παρθένε ημών,
 Γερόντισσα και Σκέπη.

Μετά πίστεως πάλαι προσπεσών ο ηγούμενος τη Εικόνι Σου, ελαίου χορηγίαν, απείληφε πλουσίαν, και βοών Σοι εκραύγαζε· Συ ει Παρθένε ημών,
 Γερόντισσα και Σκέπη.

Αειπάρθενε Κόρη της Μονής Παντοκράτορος θείον στήριγμα, τω φόβω του Κυρίου, στήριξον τας καρδίας, των πιστώς εκβοώντων Σοι· Συ ει Παρθένε ημών,
 Γερόντισσα και Σκέπη.

Γεωργεῖν Θεοτόκε αρετών ημίν δίδου δύναμιν άνωθεν, τοις πίστει προσιούσι, τη θεία Σου Εικόνι, και βοώσιν εκάστοτε· Συ ει Παρθένε ημών, Γερόντισσα και Σκέπη.

Έτερος. Των Αγίων. Παίδες Εβραίων.

Ίσχυσαν σθένει Σου τω θείω, οι εξάριθμοι θεράποντές Σου Λόγε, μυριάδας ελείν, εχθρών των αοράτων, ων ταις πρεσβείαις Κύριε, φρούρει ταύτην Σου την Μάνδραν.

Όλως φωτί του Παρακλήτου, λαμπρυνόμενος Γρηγόριος ο μέγας, του ακτίστου φωτός, κήρυξ λαμπρός εφάνη, δοκησισόφων στόματα, θείοις δόγμασιν εμφράξας.

Ύμνοις Θεόφιλον τον θείον, και τον Κάλλιστον ομού συν Γερασίμω, και Νικόδημον νυν, τον εκ της Νάξου μέλπω, Μονής του Παντοκράτορος, καλλωπίσματα τα θεία.

Θεοτοκίον.

Σάρκα λαβών εκ Σου Παρθένε, ο υπέρθεος ατρέπτως και αφύρτως, της αρχαίας αράς, λυτρούται τους βοώντας· Ευλογητός ει Κύριε, ο Θεός εις τους αιώνας.

Ωδή η . Της Παναγίας. Τον Βασιλέα.

Έχει Παρθένε, η Παντοκράτορος Μάνδρα, την Εικόνα Σου αγίασμα ως θείον, όθεν και προσπίπτει, αυτή μετ’ ευλαβείας.

Ρώσιν και χάριν, η ση Γερόντισσα βρύει, πανυπέρτιμος Εικών και παναγία, ταύτη σου τη ποίμνη, πιστώς σοι προσκειμένη.

Αγαλλιάται, η Παντοκράτορος Μάνδρα, τη Εικόνι σου Γερόντισσα τη θεία, η και προσιούσα, πληρούται ευφροσύνης.

Σώματος πάθη, και της ψυχής τας οδύνας, ημών ίασαι Γερόντισσα Παρθένε, των υπερυψούντων, τον άφραστόν Σου Τόκον.

Έτερος. Των Αγίων. Επταπλασίως κάμινον.

Γέρας και θείον καύχημα, η Μονή Παντοκράτορος, και θερμούς μεσίτας έχουσα προς Κύριον, Πατέρες εξάριθμοι, υμάς γεραίρει, σήμερον άσμασι κοινοίς, και ομοφώνως κραυγάζει· Οι Παίδες ευλογείτε, Ιερείς ανυμνείτε, λαός υπερυψούτε, Χριστόν εις τους αιώνας.

Εν τοις αγίοις μύροις σου, Μυροβλύτα Θεόφιλε, εύφρανον αΰλως ημών την διάνοιαν, νικήσαι δε δύναμιν, δίδου ημίν Νικόδημε, του εχθρού το θράσος, και της τούτου μανίας, Γεράσιμε παμμάκαρ, απάλλαξον ως έχων, μεγίστην εξουσίαν, κατά του βροτοκτόνου.

Ρήτωρ θεοειδέστατος, ἀνεδείχθης Γρηγόριε, της Ορθοδοξίας ως φωτός ανάπλεως, οσίως ποιμένεις δε, Κάλλιστε ιερώτατε, την του Κωνσταντίνου βασιλεύουσαν πόλιν,

χαράν δε πάσι δίδως, Θεωνά τοις βοώσι· λαός υπερυψούτε,
 Χριστόν εις τους αιώνας.

Θεοτοκίον.

Άνευ σποράς συνέλαβες, και αφράστως γεγένηκας, τον εκ του μη όντος πάντα συστησάμενον, ημάς αναπλάττοντα, δι’ ευσπλαγχνίαν άφατον, Άχραντε Παρθένε, δια τούτο υμνούμεν, του Τόκου Σου το μέγα, μυστήριον βοώντες· λαός υπερυψούτε, Χριστόν εις τους αιώνας.

Ωδή θ . Της Θεοτόκου. Κυρίως Θεοτόκον.

Ιλέω όμματί Σου, βλέψον Θεοτόκε, τους προεστώτας Γεράσιμε πάντοτε, πανευλαβώς τη Εικόνι Σου και υμνούντάς Σε.

Μόνην Σου ταύτην Κόρη, την Σε κεκτημένην, και αρωγόν και Γερόντισσαν Πάναγνε, σκέπε και φύλαττε πάσης εναντιότητος.

Ουράνωσον τον νουν μου, τη θεία αγάπη, του ανυμνούντος την χάριν την ένθεον, της Σης Εικόνος Παρθένε παντοβασίλισσα

Υφάπλωσον την σκέπην, τῆς Σης προστασίας, ύπερθεν ταύτης της ποίμνης Σου πάναγνε, της καθ’ εκαστης φωνούσης Σε εις βοήθειαν.

Έτερος. Των Αγίων. Εξέστη επί τούτω.

Συνόντες των Αγγέλων ταις στρατιαίς, θεοφόροι Πατέρες εξάριθμοι, εν ουρανοίς, πάνσοφε Γρηγόριε θαυμαστέ, και Θεωνά και Κάλλιστε, Θεόφιλε Πάτερ και ιερέ,

Γεράσιμε παμμάκαρ, συν θείω Νικοδήμω, ημών απαύστως μνημονεύετε.

Ιέρευσαν οσίως, επί της γης συν Καλλίστω ο θείος Γρηγόριος, και Θεωνάς, τω εν τοις υψίστοις παμβασιλεί, και δόξης θείας έτυχον, και αεί αιτούνται παρά Χριστού,

χαράν και ευφροσύνην ταύτη τη θεία Μάνδρα, του Παντοκράτορος εκάστοτε.

Μεγίστων ηξιώθητε αμοιβών, Μυροβλύτα Θεόφιλε Όσιε, συν τω κλεινώ, θείω Γερασίμω και ιερώ, Νικόδημε θεόσοφε, παρά του των πάντων Δημιουργού, ειρήνην εξαιτείσθε, ταύτη τη θεία Μάνδρα, του Παντοκράτορος δεόμεθα.

Οσίων εξαστέλεχον και σεπτόν, και θεόλεκτον σύστημα άγιον, πάντων ημών, μύσται επιδόσεις προς ιεράς, Πατέρες ουρανόφρονες, της του Παντοκράτορος ευαγούς,

Μονής λύχνοι φωσφόροι, καμοί υμνούντι, υμων τους πόνους χάριν άνωθεν.

Θεοτοκίον.

Υπέρφωτε λυχνία χρυσοφαής, του πατρώου αγνή απαυγάσματος, Μήτερ Θεού, πάντων των ανθρώπων καταφυγή, τον νουν μου απολύτρωσαι, εννοιών κακίστων και ζοφερών, και δίδου μοι Παρθένε, μετάνοιαν γνησίαν,
 τω καταφεύγοντι τη σκέπη Σου.

Εξαποστειλάριον. Γυναίκες ακουτίσθητε.

Πατέρες οι εξάριθμοι, Μονής του Παντοκράτορος, φωτοειδέστατα άστρα, Αρχιερείς θεοφόροι, και Ασκηταί θεόληπτοι, Αγγέλων ισοστάσιοι, Χριστώ θερμώς πρεσβεύετε,

διδόναι φως ημίν θείον, και άφεσιν των πταισμάτων.

Θεοτοκίον.

Παρθένε Παναμώμητε, Αγγέλων η Βασίλισσα, και των βροτών σωτηρία, και Άθωνος προστασία, τους πίστει καταφεύγοντας, τη Ση Εικόνι φύλαττε, εκ πάσης περιστάσεως, ήτις Γερόντισσα Κόρη, προσφόρως επωνομάσθη.

Αίνοι. Ήχος α . Των ουρανίων ταγμάτων.

Των θεοφόρων Πατέρων τον θείον σύλλογον, υμνήσωμεν συμφώνως, μοναστών αι χορείαι, ούτοι γαρ οσίως ιδίοις καιροίς, τω Θεώ ευηρέστησαν, και την Μονήν Παντοκράτορος τω φωτί, της ασκήσεως ελάμπρυναν.

Ιεραρχίας την χλαίναν αμφιασάμενοι, Κάλλιστε θεοφόρε, και Γρηγόριε θείε, και Θεωνά θεόφρον μυσταγωγοί, των δογμάτων της πίστεως, και οικονόμοι της χάριτος

του Θεού, ανεδείχθητε σοφώτατοι.

Ασκητικήν πολιτείαν λαμπρώς βιώσαντες, Θεόφιλε θεόφρον, και Γεράσιμε Πάτερ, συνάμα Νικοδήμω τω θαυμαστώ, διδασκάλω της πίστεως, αγγελικής φωταυγείας εν
ουρανοίς, ηξιώθητε μακάριοι.

Της υπερθέου Τριάδος καταλαμπόμενοι, εξάριθμοι Πατέρες, ταις αΰλοις ακτίσι, λυτρώσαθε κινδύνων και πειρασμών, την Μονήν Παντοκράτορος, την εορτάζουσα πίστει ειλικρινεί, την σεπτήν υμών πανήγυριν.

Δόξα. Ήχος πλ. δ

Των αρετών την τρίβον, νουνεχώς βαδίσαντες, εν ασκητικοίς καμάτοις, δόκιμοι ώφθητε, θεοφόροι Πατέρες αγγελόφρονες, ανενδότω γαρ ψυχή, των κάτω υπεριπταμενοι, ταις νοεραίς ουσίαις αμιλλώμενοι ωράθητε, και χαρισμάτων θείων επληρώθητε. Διο Άθως ο περίβλεπτος, εν υμίν  καυχάται, και η Μονή Παντοκράτορος, των καλών υμών τρυφήσασα, χρεωστικώς εορτάζει την μνήμην υμών κράζουσα· παρρησίαν έχοντες μακάριοι, τη Αγία Τριάδι,
 αιτείσθε ημίν το θείον έλεος.

Και νυν. Θεοτοκίον.

Δέσποινα πρόσδεξαι τας δεήσεις των δούλων Σου, και λύτρωσαι ημάς, από πάσης ανάγκης και θλίψεως.

Δοξολογία Μεγάλη και Απόλυσις.

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ

Τα συνήθη Τυπικά.

Απόστολον της ΙΗ  Ὀκτωβρίου.

Ευαγγέλιον Οσιακόν.

Κοινωνικόν: Εις μνημόσυνον αιώνιον έσονται δίκαιοι. Αλληλούϊα.

Μεγαλυνάριον.

Χαίρετε Πατέρες θεοειδείς, πυρσοί φωτοφόροι, Παντοκράτορος της Μονής, και πάγκαρπα δένδρα, ζωής της μακαρίας, και προς Χριστόν μεσίται, οι ετοιμότατοι.

Νεκτάριος Μαμαλούγκος,

                                                     www.nektarios.gr

